
CONVENIO DE COLABORACIÓN ENTRE A UNIVERSIDADE DE VIGO E 
(A OUTRA PARTE) PARA O RECOÑECEMENTO DE CRÉDITOS ECTS
Vigo, na data da última sinatura electrónica     

Dunha parte, don Manuel Joaquín Reigosa Roger, Reitor Magnífico da Universidade de Vigo, nomeado segundo o Decreto da Comunidade Autónoma de Galicia 59/2018, do 31 de maio, publicado no Diario Oficial de Galicia (DOG) nº 109, do 8 de xuño de 2018, de acordo coas competencias que lle outorga o artigo 20 da Lei orgánica 6/2001, do 21 de decembro, de Universidades, e o artigo 29 dos Estatutos da Universidade de Vigo, aprobados polo Decreto 13/2019, do 24 de xaneiro, e publicados no DOG nº 38, do 22 de febreiro do 2019. Con enderezo en Edificio Exeria, campus universitario, 36310 Vigo.
Doutra D. 
Ambas as partes recoñécense entre si capacidade xurídica suficiente e poder bastante para obrigarse neste Convenio e, a tal efecto,
EXPOÑEN
PRIMEIRO:

A Universidade de Vigo leva organizado anualmente, dentro da súa política de extensión cultural, diversas actividades a nivel xeral, que complementan e enriquecen a súa oferta académica.

SEGUNDO:

Ambas as dúas institucións son conscientes da importancia e necesidade das actividades científico-culturais no marco da formación universitaria.

TERCEIRO:

En consecuencia e por todo isto, acordan asinar o presente convenio de colaboración para o recoñecemento de créditos ECTS, segundo as disposicións que a Universidade de Vigo teña establecidas e de acordo coas seguintes,

CLÁUSULAS

PRIMEIRA:

(A outra parte) comprométese a comunicar a vicerreitoría de Extensión Universitaria e Relacións Internacionais a relación de cursos, contidos e créditos. Os cursos serán validados por créditos consonte co establecido no Regulamento de recoñecemento de créditos por realizar actividades universitaria culturais, deportivas de representación estudantil, solidarias e de cooperación da Universidade de Vigo, aprobado polo Consello de Goberno na súa sesión de 10 de outubro de 2016.

SEGUNDA:

A Universidade de Vigo comprométese a outorgar os créditos ECTS que lle correspondan sempre que cumpran as normas que a Universidade ten establecidas na materia.

Para estes efectos, a Universidade de Vigo, á vista da proposta realizada pola (outra parte), co visto e prace da Vicerreitoría ditará a resolución correspondente indicando as condicións de recoñecemento.

TERCEIRA:

En toda a publicidade e difusión dos cursos farase constar o seu recoñecemento como créditos ECTS xunto co número de créditos recoñecidos.

CUARTA:

Noméase unha Comisión mixta de seguimento e control, constituída por un membro de cada unha das partes, co fin de instrumentalizar o traballo obxecto do presente convenio de colaboración.

QUINTA:

Este convenio empezará a producir os seus efectos a partir da data da súa sinatura e terá unha duración de 4 anos.
Non obstante, antes do remate do prazo previsto se as circunstancias o fan aconsellable, as partes por unanimidade poderán acordar a súa prórroga polo período estritamente necesario e sempre dentro do límite máximo de ata catro anos adicional establecido na Lei 40/2015, de 1 de outubro, de réxime xurídico do sector público. 
SEXTA:

Son causas de resolución:

1.- O transcurso do prazo de vixencia do convenio sen acordarse a prórroga do mesmo.

2.- O transcurso do prazo máximo de vixencia do mesmo incluído o período de prórroga establecido no mesmo.

3.- O acordo unánime dos asinantes.

4.- O incumprimento das obrigas e compromisos asumidos por parte de algún dos asinantes. 

5.- Por decisión xudicial declaratoria da nulidade do convenio.

6.- Por calquera das causas contempladas na normativa da universidade sobre o contido do convenio. 

SÉTIMA:

As cuestións litixiosas xurdidas verbo da interpretación, modificación, resolución e efectos deste convenio, serán resoltas en primeira instancia, pola comisión mixta paritaria. As que non poidan ser resoltas na comisión mixta, someteranse á Xurisdición Contencioso-Administrativa, dado o carácter administrativo do convenio.
OITAVA:

(ESCOLLER ENTRE A OPCIÓN A, B. OU C, DEBENDO QUEDAR NO CONVENIO UNHA SOA OPCIÓN)

OPCIÓN A

CLÁUSULA PARA CONVENIOS EN ESPAÑA OU CON PAÍSES DA UE (e ademais Liechtenstein, Islandia e Noruega)

As partes manifestan que coñecen e compren a lexislación europea en materia de Protección de Datos de Carácter Persoal, á que se someten de forma expresa, comprometéndose a dar un uso debido aos datos de tal natureza que obteñan como consecuencia do desenvolvemento do presente convenio, no marco do disposto polo Regulamento (UE) 2016/679 do Parlamento Europeo e do Consello, de 27 de abril de 2016.
As partes comprométense a tratar os datos de carácter persoal coa finalidade exclusiva de realizar o servizo.
As partes comprométense a que os datos de carácter persoal non serán obxecto de ningún tratamento distinto aos previstos neste convenio.
As partes comprométense a que os datos de carácter persoal non se cederán a terceiros, salvo nos casos en que exista unha obrigación legal.

As persoas interesadas poderán exercer, no seu caso, os dereitos de acceso, rectificación, cancelación, oposición, limitación e portabilidade nos termos legais previstos, mediante a comunicación ao domicilio social da respectiva entidade.
A entidade colaboradora adoptará as medidas adecuadas para limitar o acceso dos seus empregados aos datos persoais durante a vixencia deste convenio.
Os datos de carácter persoal deberán ser destruídos ou devoltos, a criterio da Universidade de Vigo, unha vez finalizada a vixencia do convenio e no momento en que, en cumprimento das condicións pactadas ou legalmente previstas, remate a relación entre ambas partes; sen prexuízo das excepcións que a normativa e/ou as decisións xudiciais puidesen establecer con respecto ao mantemento temporal mínimo de certos datos que pola súa natureza así se requira. O mesmo destino haberá de darse a calquera soporte ou documento no que conste algún dato de carácter persoal obxecto de tratamento.

OPCIÓN B

CLÁUSULA  PARA CONVENIOS CON PAÍSES DECLARADOS DE NIVEL ADECUADO POLA COMISIÓN EUROPEA

As partes manifestan que coñecen e compren a lexislación europea en materia de Protección de Datos de Carácter Persoal, á que se someten expresamente, comprometéndose a dar un uso debido aos datos de tal natureza que obteñan como consecuencia do desenvolvemento do presente convenio, no marco do disposto polo Regulamento (UE) 2016/679, do Parlamento Europeo e do Consello, de 27 de abril de 2016, e na Decisión
.......................................................
As partes comprométense a tratar os datos de carácter persoal coa finalidade exclusiva de realizar o servizo.
As partes comprométense a que os datos de carácter persoal non serán obxecto de ningún tratamento distinto aos previstos neste convenio.
As persoas interesadas poderán exercer, no seu caso, os dereitos de acceso, rectificación, cancelación, oposición, limitación e portabilidade nos termos legais previstos, mediante a comunicación ao domicilio social da respectiva entidade.

A entidade colaboradora adoptará as medidas adecuadas para limitar o acceso dos seus empregados aos datos persoais durante a vixencia deste convenio.
Os datos de carácter persoal deberán ser destruídos ou devoltos, a criterio da Universidade de Vigo, unha vez finalizada a vixencia do convenio e no momento en que, en cumprimento das condicións pactadas ou legalmente previstas, remate a relación entre ambas partes; sen prexuízo das excepcións que a normativa e/ou as decisións xudiciais puidesen establecer con respecto ao mantemento temporal mínimo de certos datos que pola súa natureza así se requira. O mesmo destino haberá de darse a calquera soporte ou documento no que conste algún dato de carácter persoal obxecto de tratamento.

OPCIÓN C

CLÁUSULA PARA CONVENIOS CON PAÍSES NON PERTENCENTES Á UE E NON DECLARADOS ADECUADOS

Ao tratarse dun país carente de lexislación equiparable ao Regulamento (UE) 2016/679, do Parlamento Europeo e do Consello, de 27 de abril de 2016, dunha decisión de adecuación ou das garantías adecuadas para a transferencia de datos de carácter persoal dende a Unión Europea, dita transferencia soamente será posible se a persoa interesada deu explicitamente o seu consentimento á transferencia de datos, tras ser informada dos posibles riscos para ela das devanditas transferencias debido á ausencia dunha decisión de adecuación ou das garantías adecuadas.

E, en proba de conformidade cos termos do convenio, as partes comparecentes o asinan por duplicado no lugar e data expresados ao comezo.

POLA UNIVERSIDADE DE VIGO

POR 
O Reitor





O 
Manuel Joaquín Reigosa Roger



� Os destinatarios declarados adecuados pola Comisión Europea ata a data son os seguintes países: Suíza, Canadá, Arxentina, Guernsey, Illa de Man, Xersei, Illas Feroe, Andorra, Israel, Uruguai, Nova Zelandia e Estados Unidos.


� Dependendo do lugar onde se encontre a entidade haberá que engadir unha decisión ou outra. O listado das Decisións atópase na web: � HYPERLINK "https://www.aepd.es/reglamento/cumplimiento/transferencias-internacionales.html" �https://www.aepd.es/reglamento/cumplimiento/transferencias-internacionales.html�

